
Inatsisartut 

Aningaasaqarnermut Ataatsimiititaliaq 

Landstinget 

Finansudvalget 

 

 

 

 

Aningaasanut Nunanullu Allanut Naalakkersuisoq            

 

Ulloq/Dato: 

 J.nr.: 

11. maj 2007 

01.31.06/07-00237 

  

 

Aningaasaqarnermut Ataatsimiititaliap suliaq nr. 01.31.06/07-00237 pillugu 

tallimanngornermi ulloq 11. maj 2007-imi aalajangiinera pillugu Naalakkersuisunut 

ilisimatitsineq. 

(Naalakkersuisut ulloq 19. april 2007-imi ataatsimiinneranni imm. 2e) 

 

Peqqissutsimut Pisortaqarfiup ataani peqqinnissaqarfimmi sulisunut ataatsimut 

sullissivimmik pilersitsinissaq 

 

Naalakkersuisut inassutigaat, 

Kontumi pingaarnermi 14.01.01 Sulisoqarnermut Pisortaqarfik, allaffissornermut 

aningaasaliissutit 705.000 kr.-nik ikilineqassasut,  

Kontumi pingaarnermi 32.01.01 Peqqissutsimut Pisortaqarfik, allaffissornermut 

aningaasaliissutit 2.754.000 kr.-nik amerlineqassasut, 

Kontumi pingaarnermi 32.10.05 Dronning Ingridip Napparsimmavissuanut aningaasaliis 

sutit 570.000 kr.-nik ikilineqassasut, aamma 

Kontumi pingaarnermi 32.11.01 Peqqissaaveqarfinnik Aqutsivimmut aningaasaliissutit 

1.479.000 kr.-nik ikilineqassasut. 

 

Aningaasaqarnermut Ataatsimiititaliap oqaaseqaatai 

Peqqinnissaqarfiup aqunneqarnerani nutaamik aqqissuussinerup akuersissutigineqarnera 

tunngavigalugu aningaasaliissutinut tunngassuteqartut arlallit Aningaasaqarnermut 

Ataatsimiititaliaasimasup ulloq 13. september 2001-imi (Suliaq 01-43) akuersissutigai. 

Aaqqissuussaanermi nutaami tassani qitiusutut immikkoortoq tassaavoq peqqinnissaqarfiup 

ingerlatsinikkut suliaasa Peqqissutsimut Pisortaqarfimmi naalakkersuinikkut, 

aaqqissuussinikkut allaffissornikkullu sulianit avissaartinneqartinneqarnissaannik 

kissaateqarneq.  

 

Peqqissutsimut Pisortaqarfimmit ingerlatsinikkut suliassartaviit nuunneqarnissaannut 

tunngavigineqartoq aalajangersimasoq tassaavoq ingerlatsinikkut suliassanik 

isumaginninnermik  peqqinnissaqarfiullu aaqqissuussaanikkut qulliunerusumik 

ineriartortinneqarnissaanik ataatsikkut ingerlatsinerata ajornartorsiuteqarfiunera pissutigalugu 

pisortaqarfiup sulianik ingerlatsinerata tulluartuusorineqannginnera. 

 

Tamanna tunngavigalugu ingerlatsinikkut suliat arlallit Peqqissutsimut Pisortaqarfimmit 

Peqqissaaveqarfinnik Aqutsivimmut nuunneqarput. Suliat taakku tassaapput 

peqqissaaveqarfinnut atatillugu peqqinnissamik suliaqarnermi suliassat saniatigut aamma 

sulisoqarnermik aqutsivik.  

 

Taamatut allannguinikkut Peqqissaaveqarfinnik Aqutsivik suliat eqqarsaatigalugit 

taamaalilluni Dronning Ingridip Napparsimmavissuani napparsimmaveqarfimmik aqutsisunut 

suliatigut  

illuatungiulerpoq, imatut paasillugu napparsimmaveqarfimmik aqutsisut Dronning Ingridip 

Napparsimmavissuanut suliassaqarfiisa akisussaaffeqarfiisalu assigingajaannik 

Peqqissaaveqarfinnik Aqutsivik peqqissaaveqarfiit eqqarsaatigalugit tamatuma kingorna 

suliassaqalerluni. 

 

Naalakkersuisullu maanna paasivaat peqqinnissaqarfimmi sulisunut ataatsimut sullissivik 

illuatungaatigut aningaasartuutitigut sipaarutaassasoq. Tamanna tunngavigalugu 

Peqqinnissaqarfiup sulisoqarnikkut ingerlatai tamarmik ulllumikkut Peqqissaaveqarfinnik 

Aqutsivimmut, Dronning Ingridip Napparsimmavissuanut Sulisoqarnermullu 

Pisortaqarfimmut agguarneqartut kattunneqarnissaat siunnersuutigineqarpoq. Sulisunut 

ataatsimut sullissivik nutaaq aaqqissuussaanikkut Peqqissutsimut Pisortaqarfimmut 

atatinneqaqqissaaq.  

 

Aningaasaqarnermut Ataatsimiititaliap naatsorsuutigaa Peqqinnissaqarfiup ingerlatsinikkut 

suliassaanut Pisortaqarfiup peqataatinneqaqqinnissaa ima aaqqissuunneqassasoq tamanna 

Pisortaqarfiup pisortaqarfitsigoortumik ineriartortitsinikkullu suliassaanit 

annertunerulersinneqarnani. 

 

Tamatuma saniatigut pisariillisaanermit iluanaarutissatut neriorsuutigineqartut 

piviusunngortinneqarnissaat ataatsimiititaliap qilanaaraa.  

 

Aningaasaqarnermut Ataatsimiititaliap aalajangiinera 

Naalakkersuisut inassuteqaataat Aningaasaqarnermut Ataatsimiititaliamit 

akuersissutigineqarput. 

 

 

Inussiarnersumik inuulluaqqusillunga 

 

 

Augusta Salling 

Aningaasaqarnermut Ataatsimiititaliap siulittaasua 

 


